
Consellería de Medio Ambiente e Cambio Climático. Departamento Territorial da Consellería de Medio Ambiente e Cambio 
Climático. Rúa Curros Enríquez, núm. 1, 3º andar, 32003 Ourense

Asunto: Alegacións ao ACORDO do 4 de decembro de 2024, do Departamento Territorial de Ourense, polo que se somete a  
información  pública  a  solicitude  das  autorizacións  administrativa  previa  e  de  construción  das  instalacións  relativas  ao  
proxecto da planta solar fotovoltaica de Cartelle e a súa liña de evacuación, sitas no concello de Cartelle, provincia de Ourense  
(expediente IN408A 2023/03-3), DOG Nº. 4, de  8 de xaneiro de 2025 en relación co proxecto industrial relativo ao ACORDO do  
27 de novembro de 2024, do Departamento Territorial de Ourense, expediente IN408A 2023/001, DOG Núm. 231, de 29 de  
novembro de 2024.

D/Dª. ______________________________________________________ con DNI nº __________________ e con 

domicilio  en _________________________________________________________   Código Postal    _______________.

Expón as alegacións que presenta ao proxecto da planta solar fotovoltaica por medio deste escrito de alegación: 

1. No se xustifica a suposta urxencia do proxecto, senón que a súa tramitación obedece a unha proposta privada por parte  
dun promotor e non a unha necesidade real de ampliación das redes eléctricas.
2. O proxecto está estreitamente interrelacionado co proxecto Parque eólico AMR 7 PE Arnoia e as súas infraestruturas de  
evacuación.  No  que  respecta  a  instalacións  cuxa  potencia  sexa  superior  a  50MW  (potencia  conxunta  de  ambos),  a 
competencia  para  a  concesión  das  autorizacións  depende  da  Administración  Estatal.  Polo  tanto,  esta  tramitación 
fragmentada supón unha diminución de garantías polo que existe un déficit de información e de participación, non só das  
administracións implicadas, senón da cidadanía.
3. O proxecto supón unha afección severa e irreversible aos recursos hídricos. A superficie do proxecto industrial afecta a un 
humidal catalogado e coincide coa chaira de inundación do regato de Pereda, do regato de Porros e do rego de Baldariz,  
afluentes do río Gato (parcela con referencia catastral 32021A09809001).
4. O proxecto afecta a catro explotacións gandeiras, situadas nun rango de entre 600 e 200 metros do proxecto industrial,  
poñendo en risco a súa viabilidade e o uso que fan dos pastos e terreos lindeiros.
5. O proxecto afecta aos usos presentes e aos proxectos de aproveitamento silvocultural das dúas comunidades de montes  
en  man  común  afectadas:  A  Bouza  e  Baldariz.  Na  documentación  presentada  polo  promotor  non  se  teñen  en  conta 
alternativas ao proxecto nin se contempla a Alternativa 0.
6. O proxecto elude a avaliación dos efectos sinérxicos da acumulación de infraestruturas eléctricas na parroquia de Cartelle,  
en particular  tendo en conta a  presencia  da subestación e  os  tendidos eléctricos  ao redor  dela,  nin  os  impactos  desa 
acumulación sobre a saúde humana e animal e o incremento da afección paisaxística. Cómpre chamar a atención sobre a  
contorna na que se pretende situar este proxecto híbrido de produción industrial de electricidade. Existe unha maraña de  
parques  e  liñas  eléctricas  de  evacuación  interrelacionados,  cada  un  dos  proxectos  con  unha  Declaración  de  impacto 
ambiental individual,  pero o estudo de impacto ambiental do proxecto da LAT, carece da necesaria análise dos efectos 
sinérxicos dos proxectos entre si, e dos demais proxectos existentes na contorna nunha consideración de conxunto.
7. Inexistente avaliación do impacto sobre o patrimonio cultural, que se limita ao impacto físico sobre os bens materiais 
protexidos. Elude os impactos sobre á paisaxe cultural na que se integran eses bens e ignora como se ven afectadas as  
relacións entre eles e as alteracións que se producen no territorio cunha significación cultural precisa e que se está a alterar.
8.  Na área directamente afectada polo proxecto, catalogáronse 33 especies e 1 delas en perigo de extinción: a Macromia 
splendens, un insecto da familia dos cordúlidos, "unha reliquia que sobreviviu ás glaciacións", segundo o MITECO, e tamén 
ameazada polo polígono híbrido no Coto Novelle, onde se pretenden instalar os aeroxeradores.

En virtude do anterior, Solicita:
1. Teña por presentadas as alegacións ao ACORDO do 4 de decembro de 2024, do Departamento Territorial de Ourense, 

expediente IN408A 2023/03-3, DOG Nº. 4, de 8 de xaneiro de 2025 e proceda ao rexeitamento do proxecto industrial, polos 
impactos que se indican.

2. O sometemento do proxecto industrial á correspondente avaliación ambiental en conxunción co proxecto industrial eólico  
MR 7 PE Arnoia e as súas infraestruturas de evacuación, expediente IN408A 2023/001, por tratarse dun mesmo proxecto  
industrial. 

3. Teña a esta parte como persoa interesada no expediente administrativo IN408A 2023/03-3, déselle o oportuno trámite de 
consultas e o acceso aos informes sectoriais, á documentación nova e ás actualizacións do proxecto industrial que se vaian a  
producir.

Cartelle, __________ de ______________ de 2025

Asdo.- _______


